ZAKON O FINANSIJSKOM UPRAVLJANJU I
KONTROLI U JAVNOM SEKTORU U FEDERACILJI
BOSNE I HERCEGOVINE

«Sluzbene novine Federacije BiHy, broj 38/16 (18.5.2016.)

I. OPCE ODREDBE

Clan 1.
(Predmet)

(1) Ovim zakonom ureduje se finansijsko upravljanje i kontrola (u daljnjem tekstu: FUK) u
Javnom sektoru u Federaciji Bosne i Hercegovine (u daljnjem tekstu: Federacija) i propisuju
zajednicki okvimni principi i standardi za uspostavljanje, razvoj i implementaciju sistema
FUK-a u javnom sektoru u Federaciji.

(2) Ovim zakonom utvrduju se odgovornosti za uspostavljanje, razvoj i implementaciju
sistema FUK-a, te nadleZnosti Centralne harmonizacijske jedinice Federalnog ministarstva
finansija (u daljnjem tekstu: CHJ FMF) i drugih organizacija u Javnom sektoru u Federaciji (u
daljnjem tekstu: korisnici javnih sredstava) u provodenju sistema internih finansijskih
kontrola u javnom sektoru.

Clan 2.
(Primjena)

(1) Odredbe ovog zakona primjenjuju se na korisnike javnih sredstava prvog i drugog nivoa
budZeta Federacije, kantone, gradove, opéine i vanbudZetskih fondova i na pravna lica u
kojima Federacija ili kanton imaju veéinski vlasnicki udjel (u daljnjem tekstu: korisnici javnih
sredstava),

(2) Odredbe ovog zakona primjenjuju se i na organizacije i tijela u javnom sekforu u
Federaciji koja se finansiraju iz fondova i programa Evropske unije.

Clan 3.

U smislu ovog zakona termini koji se u njemu koriste imaju sljedec¢a znadenja:

(1) centralna harmonizacijska jedinica je sektor u Federalnom ministarstvu finansija ovlasten
za razvoj, rukovodenje i koordinaciju FUK-a i interne revizije u javnom sektoru:

(2) COSO model je opéeprihvaceni medunarodni model za uspostavljanje, vodenje i procjenu
sistema internih kontrola koji €ini pet medusobno povezanih komponenti: kontrolno
okruZenje, procjena rizika, kontrolne aktivnosti, informacije i komunikacije, pracenje i
procjena. Skracenica COSO odnosi se na Komitet sponzorskih organizacija Treadway
komisije (eng. Committee of Sponsorin g Organisations of the Treadway Commission);

(3) efektivnost podrazumijeva stepen ostvarivanja ciljeva, odnosno odnos izmedu planiranog i
ostvarenog ucinka neke aktivnosti;



(4) efikasnost je najbolji odnos izmedu rezultata i sredstava koristenih za njihovo
ostvarivanje;

(5) ekonomicnost je smanjenje trofkova resursa koji se koriste u obavl janju ncke aktivnosti na
najmanju mjeru uz osiguranje odgovarajuéeg nivoa kvaliteta;

(6) Finansijsko upravljanje i kontrola (eng. FMC — Financial Management and Control) je
sveobuhvatan sistem internih kontrola koji uspostavljaju i za koji su odgovorni rukovodioci
korisnika javnih sredstava, a kojim se upravljajuéi rizicima osigurava razumno uvjeravanje da
¢e se u ostvarivanju ciljeva budZetska i druga sredstva koristiti pravilno, ckonomiéno,
efikasno i efektivno;

(7) Interne finansijske kontrole u javnom sektoru (eng. PIFC — Public Internal Finance
Control) predstavljaju cjelokupan sistem finansijskih i drugih kontrola koji uspostavlja
rukovodilac korisnika javnih sredstava s ciljem da osigura zakonito, transparentno,
ekonomiéno, efikasno i efektivno upravljanje javnim sredstvima kao i da se osigura njihova
kontrola; sistem internih finansijskih kontrola sastoji se od tri elementa: finansijsko
upravljanje i kontrola, interna revizija i centralna harmonizacijska jedinica;

(8) Javna sredstva su sva sredstva koja su prikupljena, sredstva koja su dobijena, sredstva koja
se drze, rasporeduju i koja trofe organizacije javnog sektora, ukljuéujuéi budzetske prihode i
primitke sredstava, rashode i izdatke sredstava, kredite i subvencije;

(9) kontrola predstavlja aktivnosti rukovodstva usmjerene na izbjegavanje ili smanjenje rizika
koji imaju negativan uticaj na ostvarenje ciljeva organizacije;

(10) koordinacioni odbor centralnih harmonizacijskih jedinica je koordinaciono tijelo koje je
nadleZno za harmonizaciju regulative iz oblasti interne revizije i FUK-a u Bosni i
Hercegovini, a ¢iji ¢lanovi su rukovodioci centralnih harmonizacijskih jedinica u Bosni i
Hercegovini;

(11) korisnici javnih sredstava prvog nivoa finansiraju se direktno iz budzeta;

(12) korisnici javnih sredstava drugog nivoa finansiraju se putem korisnika javnih sredstava
prvog nivoa;

(13) naknadne (ex post) kontrole su kontrole usmjerene na otkrivanje moguéih gresaka,
nepravilnosti i prevara, a provode se nakon okonéanja poslovnog dogadaja;

naknadnim kontrolama provjerava se jesu li budZetska i druga sredstva prikupljena i koristena
zakonito, namjenski i pravovremeno te u skladu sa preuzetim obavezama, kao 1jesu li
ofekivani rezultati koristenja budzetskih i drugih sredstava ostvareni;

(14) nepravilnost je nepridrzavanje ili pogresna primjena zakona i drugih propisa koja
proizlazi iz radnji ili propusta korisnika javnih sredstava, a koja ima ili bi mogla imati Stetan
uticaj na budzetska sredstva i sredstva iz drugih izvora;

(15) prethodne (ex ante) kontrole su kontrole usmjerene na osiguranje zakonitosti i pravilnosti
finansijskih i drugih odluka; provode se prije odlugivanja o koridtenju budzetskih i drugth
sredstava, odnosno prije nastanka poslovnog dogadaja;

(16) prevara je namjerno injenje ili propust koji se odnosi na lazno, netagno ili nepotpuno
prikazivanje ¢injenica, te na zloupotrebu $to za posljedicu ima negativan ucinak na sredstva
budzeta i sredstva iz drugih izvora;

(17) razumno uvjeravanje je zadovoljavajuéi nivo sigurnosti o odredenom pitanju uzimajuéi u
obzir odnos troskova i prednosti i rizike;

(18) revizorski trag je dokumentirani tok finansijskih i drugih transakcija od njihovog pocetka
do zavr3etka sa ciljem omoguéavanja rekonstrukcije svih pojedinaénih aktivnosti i njihovog
odobravanja, a obuhvata sisteme dokumentiranja, izvjeStavanja, ra¢unovodstva i arhiviranja;
(19) rizik je mogucénost da ¢e se desiti neki dogadaj koji moze uticati na ostvarivanje ciljeva
organizacije, a karakteride ga vjerovatnoca defavanja dogadaja i rezultirajuéi uticaj ukoliko sc
on desi;

(20) Standardi interne kontrole padrazumijevaju opéeprihvaéene standarde dobrih praksi koji



su u skladu sa Smjernicama za internu kontrolu u javnom sektoru Medunarodne organizacije
vrhovnih revizorskih institucija (INTOSAI) koje razraduje i objavljuje Federalno ministarstvo
finansija;

(21) upravljatka odgovornost je obaveza rukovodilaca svih nivoa kod korisnika Javnih
stedstava da sve poslove obavljaju zakonito, podtujuéi principe ekonomiénosti, efektivnosti,
efikasnosti i javnosti, kao i da za svoje odluke, postupke i rezultate odgovaraju onome koji ih
je imenovao ili im prenio odgovornost;

(22) vecinski vlasnicki udio je udio u vlasni$tvu u iznosu od najmanje 50% plus jedna
dionica.

[I. FINANSIJISKO UPRAVLIANIE I KONTROLA

Clan 4.
(Svrha, cilj i predmet finansijskog upravljanja i kontrole)

(1) FUK se zasniva na upravljanju rizicima i uvodi se radi unapredenja finansijskog
upravljanja i odluéivanja u realizaciji ciljeva organizacije, a narocito opéih ciljeva kao

5to su:

a) uskladenost poslovanja sa propisima, planovima, ugovorima, politikama i procedurama;
b) obavljanje aktivnosti na pravilan, etian, ekonomiéan, efikasan i efektivan nadin;

c) zaStita imovine, obaveza i drugih resursa od gubitaka koji mogu nastati lo&im upravljanjem,
neopravdanim troSenjem i koriStenjem, te zastita od nepravilnosti, zloupotrebe i prevara;

d) pouzdano, potpuno i pravovremeno finansijsko izvje§tavanje i pracenje rezultata
poslovanja.

(2) FUK obuhvata sve finansijske i nefinansijske procese i aktivnosti u poslovanju i provodi
se u svim organizacionim jedinicama i na svim nivoima korisnika javnih sredstava iz élana 2.
ovog zakona.

(3) FUK obuhvata sve poslovne transakeije a posebno one koje se odnose na prihode i
primitke sredstava, rashode i izdatke sredstava, procedure nabavke, ugovarania, povrate
pogreino uplaéenih iznosa, imovinu i obaveze,

(4) FUK se odnosi na sva javna sredstva korisnika, ukljuéujuéi sredstva Evropske unije i
druga donatorska sredstva.

(5) FUK daje razumno uvjeravanje da ¢e se ciljevi organizacije ostvariti.

Clan 5.
(Komponente finansijskog upravljanja i kontrole)

(1) FUK se provodi u skladu sa Standardima interne kontrole koji su podijeljeni u sljedeéih
pet medusobno povezanih komponenti i to:
a) kontrolno okruzenje;



b) upravljanje rizicima;

¢) kontrolne aktivnosti;

d) informacije i komunikacija;

e) pracenja i procjene sistema.

(2) Detaljniju razradu i objavljivanje navedenih standarda zasnovanih na COSO modelu vrsi
Federalno ministarstvo finansija putem podzakonskih akata.

Clan 6.
(Kontrolno okruZenje)

(1) Kontrolno okruZenje temelj je svih komponenata iz &lana 5. stav (1) ovog zakona, a
osigurava uvjete za efektivno djelovanje kontrola.

(2) Kontrolno okruZenje ukljuéuje:

a) licni 1 profesionalni integritet te eti¢ke vrijednosti zaposlenika,

b) rukovodenje i stil upravljanja,

d) organizacijsku strukturu, ukljutujuéi dodjelu ovlastenja i odgovornosti te uspostavu
odgovarajucih linija izvjeStavanja,

¢) pisana pravila i praksu upravljanja ljudskim potencijalima,

f) kompetentnost zaposlenika.

Clan 7.
(Upravljanje rizicima)

Upravljanje rizicima je cjelokupan proces utvrdivanja, procjenjivanja i praéenja rizika,
uzimajuéi u obzir ciljeve korisnika javnih sredstava, te poduzimanja potrebnih radnji, posebno
kroz primjenu sistema FUK-a, a u svrhu smanjenja rizika,

Clan 8.
(Kontrolne aktivnosti)

(1) Kontrolne aktivnosti temelje se na pisanim pravilima i principima, postupcima i drugim
mjerama koje se uspostavljaju radi ostvarenja ciljeva korisnika javnih sredstava smanjenjem
rizika na prihvatljiv nivo.

(2) Kontrolne aktivnosti moraju biti primjerene i pravovremene, a trogkovi njihove uspostave
ne smiju premasiti oéekivane koristi.

(3) Kontrolne aktivnosti se, izmedu ostalog, odnose na:

a) postupke odobrenja poduzete nakon provodenja kontrolnih postupaka,

b) evidentiranje i odobrenje izuzetaka koje odobrava rukovodilac korisnika javnih sredstava



prema utvrdenim postupcima,

¢) postupke prijenosa ovladtenja i odgovornosti,

d) razdvajanje duznosti u dijelu davanja ovlaitenja za pripremu, obradu, evidentiranje i
placanje, te za kontrole,

e) sistem dvostrukog potpisa,

f) pravila koja osiguravaju zastitu imovine i informacija,

g) postupke potpunog, taénog, pravilnog i azumog evidentiranja svih poslovnih transakeija,
h) postupke upravljanja ljudskim potencijalima,

1) procjenu efektivnosti i efikasnosti transakeija, te izvjestavanje,

J) pravila dokumentiranja svih kontrola, finansijskih odluka, izuzetaka u odnosu na pravila,
transakcija, evidentiranja i radnji vezanih uz aktivnosti korisnika javnih sredstava,

k) nadzor (superviziju).

(4) Kontrolne aktivnosti iz stava (3) ovog ¢lana uspostavljaju se kao prethodne (ex ante) i
naknadne (ex post) kontrole. O oblicima prethodnih i naknadnih kontrola odluéuje
rukovodilac svakog korisnika javnih sredstava uvazavajuéi potrebe i poscbnosti poslovanja.
(5) Naknadnu kontrolu ne moze provoditi osoba odgovorna ili ukljudena u provodenje
prethodne kontrole.

Clan 9.
(Informacije i komunikacija)

(1) Izvjedtaji informacionih sistema i drugi izvjestaji sadre poslovne informacije koje
omogucuju upravljanje i kontrolu poslovanja.

(2) Informacije i komunikacija ukljuéuju:

a) odgovarajuce, azurne, taéne i dostupne informacije za potrebe finansijskog upravljanja,
b) efektivnu komunikaciju na svim nivoima korisnika javnih sredstava,

¢) izgradnju odgovarajuceg upravljackog sistema informacija sa taéno odredenom ulogom
svakog zaposlenika uklju€enog u FUK,

d) dokumentovanje poslovnih procesa i transakeija, ukljuéujuéi opise sistema putem
dijagrama toka, ra¢unovodstvo i sistem arhiviranja s ciljem izrade odgovarajuceg revizorskog
traga,

e) razvoj efektivnog, pravovremenog i pouzdanog sistema izvjeStavanja.

Clan 10.
(Pracenje i procjena)

(1) Pracenje sistema FUK-a obavlja se u svrhu procjenjivanja njegovog funkcioniranja i
osiguranja njegovog pravovremenog azuriranja u sluéajevima promjene uvjeta i nacina
poslovanja, te utvrdivanja mjera za njegov stalni razvoj.

(2) Pradenje i procjena sistema obavlja se putem redovnih aktivnosti upravljanja i
nadgledanja, samoprocjene i interne revizije.



Clan 11.
(Uspostavljanje finansijskog upravljanja i kontrole)

(1) FUK u organizacijama u Federaciji uspostavlja se kao sistem procedura i definiranja
odgovornosti i nadleznosti svih lica u organizaciji dono$enjem internih propisa u skladu sa
vazecom regulativom.

(2) Interni propisi o FUK-u zasnivaju se na komponentama navedenim u élanu 5. stay (1)
ovog zakona, podzakonskim aktima, Standardima interne kontrole i dobrim praksama interne
kontrole.

(3) Uspostavljeni sistem FUK-a na osnovu odredbi ovog zakona mora osigurati revizorski
trag za sve finansijske i druge transakcije koje su izvriene tokom izvjedtajnog perioda.

Clan 12,
(Upravljacka odgovornost)

(1) Rukovodilac korisnika javnih sredstava odgovoran je za uspostavljanje, razvoj i
implementaciju odgovarajuéeg, efikasnog, efektivnog i ekonomiénog FUK-a u odnosnoj
organizaciji u skladu sa ¢lanom 5. ovog zakona.

(2) Rukovodilac korisnika javnih sredstava iz &lana 2. Ovog zakona odgovoran je da ciljeve
korisnika javnih sredstava ostvaruje upravljanjem tim sredstvima na zakonit, ekonomican,
efikasan i efektivan nacin.

(3) Rukovodilac korisnika javnih sredstava iz &lana 2. Ovog zakona odgovoran je za izradu
internih propisa 0 FUK-u iz &lana 11. stav (2) ovog zakona i za implementaciju sistema FUK-
a u svim organizacionim jedinicama u okviru organizacije u odnosu na sve programe i
procese koji se izviSavaju, postujuci principe zakonitosti, finansijskog upravljanja i
transparentnosti u skladu sa standardima interne kontrole.

Clan 13.
(Prijenos ovlastenja)

(1) Rukovodilac korisnika javnih sredstava moZe u skladu sa vaeéom regulativom o
unutra$njoj organizaciji i nadinu rada prenijeti ovlagtenja iz ¢lana 12. ovog zakona na druge
zaposlene u organizaciji.

(2) PrenoSenjem ovladtenja prenosi se i dio odgovornosti na tog zaposlenika, medutim,
prenosenje ovladtenja i odgovornosti ne iskljuéuje odgovornost rukovodioca korisnika Jjavnih
sredstava,



III. IZVIESTAVANIJE O FINANSIJSKOM UPRAVLIANIU I KONTROLI

Clan 14.
(Obveznici podnoSenja godi$njih izvjestaja)

(1) Godisnji izvjeStaj o funkcioniranju sistema FUK-a duZni su izraditi sljedeéi korisnici
javnih sredstava:

a) korisnici javnih sredstava prvog nivoa i vanbudZetski fondovi na federalnom nivou koji
izvjestaj dostavljaju Federalnom ministarstvu finansija;

b) korisnici javnih sredstava prvog nivoa i vanbudzetski fondovi na kantonalnom nivou koji
izvjestaj dostavljaju nadleZnom kantonalnom ministarstvu finansija;

c) jedinice lokalne samouprave sa statusom grada koji izvjedtaj dostavljaju nadleznom
kantonalnom ministarstvu finansija i

d) pravna lica u kojima Federacija ili kanton imaju veéinski vlasni¢ki udio, a koji izvjestaj
dostavljaju nadleZnom resornom ministarstvu.

(2) Sadrzaj, nacin i rokove dostavljanja izvje$taja iz stava (1) ovog ¢lana propisuje federalni
ministar finansija.

Clan 15,
(Konsolidovani izvjestaj o finansijskom upravljanju i kontroli)

(1) Kantonalno ministarstvo finansija konsoliduje izvjestaje za kanton i dostavlja CHJ FMF
konsolidovani izvjestaj o funkcioniranju sistema FUK-a za kanton.

(2) CHJ FMF na osnovu dostavljenih izvjestaja priprema godisnji konsolidovani izvjestaj o
funkcioniranju sistema FUK-a u organizacijama iz ¢lana 14. stav (1) ovog zakona i dostavlja
ga federalnom ministru finansija.

(3) Konsolidovani izvjediaj iz stava (2) ovog ¢lana federalni ministar finansija dostavlja Vladi
Federacije Bosne i Hercegovine radi razmatranja i usvajanja.

(4) Forma, rokovi i sadrZaj godidnjeg konsolidovanog izvje§tavanja bit ée regulirani
podzakonskim aktom Federalnog ministarstva finansija.

IV. CENTRALNA HARMONIZACIISKA JEDINICA

Clan 16.
(Nadleznosti Centralne harmonizacijske jedinice Federalnog
ministarstva finansija)



(1) CHJ FMF zaduZen je za uspostavljanje, razvoj, koordinaciju i harmonizaciju sistema
FUK-a u organizacijama javnog sektora u Federaciji.

(2) CHJ FMF je nadlezan za:

a) pripremu zakona i podzakonskih propisa i akata iz podrugja FUK-a za organizacije u
Federaciji;

b) pripremu i aZuriranje strate$kih dokumenata iz oblasti razvoja sistema FUK-a u skladu sa
medunarodno prihvacenim standardima, standardima interne kontrole, praksama i propisima u
Evropskoj uniji;

¢) koordinaciju uspostave i razvoja sistema internih finansijskih kontrola u javnom sektoru:
d) definiranje sadrzaja programa obuke i koordinaciju aktivnosti na provodenju programa
obuke iz oblasti FUK-a u organizacijama u Federaciji;

¢) definiranje forme i sadrZaja godidnjih izvjeitaja, postupaka i rokova izvjestavanja o
adekvatnosti i efcktivnosti sistema FUK-a u organizacijama u Federaciji;

f) vifenje analize, davanje preporuka kojima se unapreduje FUK u organizacijama u
Federaciji i pracenje njihove realizacije;

g) ocjenu adekvatnosti i efektivnosti sistema FUK-a u organizacijama u Federaciji na
godisnjem nivou u svrhu prikupljanja informacija za razvoj metodologije i standarda rada;
h) vodenje i odrzavanje registra osoblja ukljuenog u FUK u organizacijama u Federaciji.

V. PODUZIMANIJE RADNII PROTIV NEPRAVILNOSTI I PREVARA

Clan 17.
(Poduzimanje radnji protiv nepravilnosti i prevara u koriitenju
javnih sredstava)

(1) Rukovodilac korisnika javnih sredstava odgovoran je za upravljanje rizicima od
nepravilnosti i prevara i provodenje radnji za spre€avanje i otklanjanje nepravilnosti i prevara
u svojoj organizaciji.

(2) Svi zaposleni u organizacijama iz ¢lana 2. ovog zakona duZni su prijaviti svaku znaéajnu
nepravilnost i eventualnu sumnju na prevaru rukovodiocu korisnika javnih sredstava, odnosno
nadleZnom tijelu za postupanje po nepravilnostima i prevarama u skladu sa propisima koji
reguliraju ovu oblast.

(3) Dostavljanje prijave o nepravilnosti i eventualnoj sumnji na prevaru od zaposlenih u
organizacijama u Federaciji ni na koji naéin ne moZe uticati na njihov radno-pravni status i
steCena prava iz radnog odnosa, a zaposlenom koji dostavi informacije o nepravilnosti i
sumnji na prevaru garantira se zagtita integriteta linosti.

VL. PRIJELAZNE [ ZAVRSNE ODREDBE



Clan 18.
(Podzakonski akti)

Federalno ministarstvo finansija u roku Sest mjeseci od stupanja na snagu ovog zakona donijet
¢e podzakonske akte o provodenju finansijskog upravljanja i kontrola u javnom sektoru u
Federaciji kojim ée se blize urediti primjena ovog zakona, uspostavljanje i upravljacka
odgovornost rukovodilaca u oblasti FUK-a, izvje§tavanje o FUK-u, Standardi interne kontrole
I druga pitanja u vezi sa primjenom ovog zakona.

Clan 19.
(Stupanje na snagu)

Ovaj zakon stupa na snagu osmog dana od dana objavljivanja u "Sluzbenim novinama
Federacije BiH".

Predsjedavajuca
Doma naroda
Parlamenta Federacije BiH
Lidija Bradara

Predsjedavajudi
Predstavnickog doma
Parlamenta Federacije BiH

Edin Mugié



